
Parashuramakrita Gajanana Stuti

பரஶுராமக்ரு’தா க³ஜாநநஸ்துதி:

பரஶுராம உவாச ।
ஸஹஸ்ராதி³த்யஸங்காஶ ! நமஸ்தே ஜக³தீ³ஶ்வர ! ।
நமஸ்தே ஸர்வவித்³யேஶ !ஸர்வஸித்³தி⁴ப்ரதா³யக !॥ 31॥
விக்⁴நாநாம் பதயே துப்⁴யம் நமோ விக்⁴நநிவாரண ! ।
ஸர்வாந்தர்யாமிணே துப்⁴யம் நம:ஸர்வப்ரியங்கர !॥ 32॥
ப⁴க்தப்ரியாய தே³வாய நமோ ஜ்ஞாநஸ்வரூபிணே ।
நமோ விஶ்வஸ்ய கர்த்ரே தே நமஸ்தத்பாலகாய ச ॥ 33॥
நிவாரய மஹாவிக்⁴நம் தபோநாஶகரம் மம ।
க உவாச ।
இதி ஸ்துதிம் ஸமாகர்ண்ய ஸௌம்யதேஜா க³ஜாநந:॥ 34॥
உவாச ராமம் ஸம்ப்⁴ராந்தம் ஸ்வஸ்யைவ திக்³மதேஜஸா ।
க³ணேஶ உவாச ।
யம் த்⁴யாயஸி தி³வாராத்ரௌ மந்த்ரம் ஜப்த்வா ஷட³க்ஷரம் ॥ 35॥
வரம் தா³தும் ஸமாயாத: ஸோऽஹம் ராம ! தவாது⁴நா ।
வரம் வ்ரு’ணீஷ்வ மத்தஸ்த்வம் யத்³ யத்³ வாஞ்ச²ஸி சேதஸா ॥ 36॥
ப்³ரஹ்மாண்டா³நாமநேகாநாம் ஸ்ரு’ஷ்டா பாதாऽபஹாரக: ।
நைவ ஜாநந்தி மே ரூபம் ப்³ரஹ்மாத்³யா முநயோऽபி ச ॥ 37॥
ராஜர்ஷயஶ்ச ஸர்வேऽபி ஸோऽஹம் தே த³ர்ஶநங்க³த: ।
பரஶுராம உவாச ।
யோऽப்ரமேயோऽகி²லாதா⁴ர:ஸ்ரு’ஷ்டிஸம்ஹாரகாரக:॥ 38॥
யோ ந வேதை³ர்ந தபஸா ந யஜ்ஞைர்வைதஸஞ்சயை: ।
ந தா³நைர்நைவ யோகை³ஶ்ச ஜநாநாம் த்³ரு’ஷ்டிகோ³சர:॥ 39॥
ஸோऽஹம் த்வம் ஹி மயா த்³ரு’ஷ்டோऽநுக்³ராஹாத்தவ விக்⁴நப ! ।

பரஶுராமக்ரு’தா க³ஜாநநஸ்துதி:

கிமந்யத்³ வரயே தே³வ ! ப⁴க்திம் தே³ஹி நிஜாம் த்³ரு’டா⁴ம் ॥ 40॥
க³ணேஶ உவாச ।
ப⁴விதா மம ப⁴க்திஸ்தே த்³ரு’டா⁴ ராம ! த்³விஜோத்தம் ! ।
ப்ரலோபி⁴தஸ்யாபி வரைர்ந தே பு³த்³தி: ⁴ ஸுவிவ்ஹலா ॥ 41॥
பரஶும் மே க்³ரு’ஹாண த்வம் ஸர்வஶத்ருநிப³ர்ஹணம் ।
நாம தே பரஶுராமேதி த்ரைலோக்யே க்²யாதிமேஷ்யதி ॥ 42॥
இதி பரஶுராமக்ரு’தா க³ஜாநநஸ்துதி:ஸம்பூர்ணா ॥
-॥ஶ்ரீக³ணேஶபுராணம் உபாஸநா (பூர்வ)க²ண்ட³ । அத்⁴யாய 82 । 1.82 31-42॥

